
PERUTUSAN REKTOR

Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

MESMERIZING MERSING: LAWATAN AKADEMIK TPT370

Muhammad Akmal Asyraaf Adlan, Nazatul Syahira Hussein,
Dr. Siti Norhadibah Azman

Dalam wusaha memperkukuh pemahaman pelajar terhadap pengurusan
pengangkutan dan pelancongan, Fakulti Pengurusan dan Perniagaan, UiTM
Cawangan Johor Kampus Pasir Gudang telah menganjurkan satu lawatan
akademik ke Teluk Penyabong, Mersing pada 23 hingga 24 Jun 2025. Lawatan
ini melibatkan 39 orang pelajar yang mengambil kursus TPT370: Transport and
Tourism beserta empat pensyarah pengiring, dengan kerjasama Qiezfa |

Enterprise sebagai penyedia perkhidmatan pelancongan marin.

Objektif utama lawatan ini adalah untuk memberi pendedahan langsung kepada
pelajar mengenai operasi logistik pelancongan pulau, termasuk pengurusan
jadual, keselamatan, dan interaksi dengan ekosistem marin. Selain itu, lawatan
ini bertujuan untuk menilai amalan pelancongan lestari yang diamalkan oleh
pengusaha tempatan serta menggalakkan pelajar berfikir secara kritikal tentang

keseimbangan antara pembangunan dan pemeliharaan alam sekitar.

Aktiviti utama termasuk island hopping ke beberapa pulau sekitar Mersing,
snorkeling, dokumentasi lapangan, dan sesi interaksi bersama kru bot serta I

komuniti setempat. Pelajar didedahkan kepada cabaran sebenar dalam

menyusun logistik pelancongan, termasuk pengurusan masa, penyelarasan

I kumpulan besar, dan keperluan pematuhan terhadap protokol keselamatan.

Para pelajar dapat menilai bagaimana pengangkutan laut dikendalikan, bagaimana
pelancong diuruskan, serta bagaimana elemen perkhidmatan dan pengalaman
pelanggan memainkan peranan penting dalam pelancongan lestari. Mereka juga
berpeluang melihat bagaimana pengusaha tempatan menyesuaikan operasi dengan
keperluan ekosistem, seperti mengelakkan pencemaran, mengawal jumlah pelawat,

dan mendidik pelancong tentang kelestarian.

Pelajar telah belajar untuk berkomunikasi secara profesional, bekerjasama dalam
kumpulan, dan menghargai kepelbagaian peranan dalam satu sistem logistik yang
kompleks. Mereka juga didorong untuk berfikir secara reflektif tentang peranan
mereka sebagai generasi yang bakal memimpin industri pelancongan dan

pengangkutan dengan lebih bertanggungjawab.

Lawatan akademik seperti ini bukan sekadar aktiviti luar bilik kuliah, tetapi satu
pengalaman pembelajaran yang menyeluruh. Dalam dunia yang semakin menuntut
kecekapan, lawatan ini mengingatkan kita bahawa kejayaan sebenar terletak pada
kemampuan untuk menyusun sistem yang bukan sahaja berfungsi, tetapi juga

menghormati manusia dan alam sekitar.

